
KVALITET PITKE VODE I SADRZA.VI
RASTVORENOG KISEONIKA NA RAZLICITIM
IZVORISTIMA U GRADU MOSTARU

Sejit Bobar ™, Munir Mehovi¢”, Farzet Biki¢™

Sazetak

U ovom radu dajemo uvid u kvalitet voda izvoriSta sa razli¢itih lokaliteta
koja se koriste za vodosnabdijevanje grada Mostara. IstraZivanja su obuhva-
tila odredivanje osnovnih fizicko-hemijskih parametara vode s ciljem da se
Sto realnije procijeni prirodno stanje svakog izvora. Takoder, rad se bavio
odredivanjem sadrZaja rastvorenog kiseonika na razliitim lokalitetima, s
obzirom da sadrzaj i raspodjelu rastvorenog kiseonika uslovljavaju hidrolo-
Ski, geografski, klimatski i drugi faktori. Rezultati istraZivanja su pokazali
odredene varijacije od lokaliteta do lokaliteta. NajniZi nivo rastvorenog kise-
onika je utvrden na lokalitetu Blagaja, a najvisi nivo rastvorenog kiseonika
je utvrden na lokalitetu Studenac.

Kljucne rijeci: pitka voda, rastvoreni kiseonik, amonijak, nitriti, nitrati

uvoD

Izvanredne osobine prirodne vode, njezina obnova tokom hidroloskog ciklusa te
mogucnost samoprecis¢avanja omogucavaju relativno Ciste i kvalitetne kolicine
slatke vode za duZi vremenski period. Ova teorija se nalazi u temeljima iluzije o
neiscrpnosti vodnih resursa, koji su smatrani darom prirodnog okoliSa. U takvim
uvjetima, historijski 1 tradicijski, nastao je nemaran odnos prema koriStenju vodnih
resursa, te koncept minimalnih ulaganja za preciS¢avanje otpadnih voda i uopce za
zaStitu voda (Mayer, 2004).

Proteklih decenija stanje se drasti¢no promijenilo. Ovakav nemaran odnos prema

zaStiti vodnih resursa povlaci za sobom i mnogo vece probleme koji se tiCu rizika
po zdravlje populacije koriStenjem vode upitne kvalitete. U gradu Mostaru stanje

vodosnabdijevanja kada je u pitanju koli¢ina i dostupnost pitke vode za stanovnis-
tvo te zaStita vodnih resursa utvrdivano je kroz razlicite projekte vodoprivrede BiH.
Mnogo vise podataka dobiveno je razli€itim istraZivanjima u poslijeratnom periodu.
Takva istrazivanja obuhvatala su probleme koji se ticu kvaliteta podzemnih voda i
1zvorista, a takoder su uradeni projekti zasStite izvoriSta. U praksi, njihova zastita
u potpunosti nije implementirana, pa se kao potencijalni rizik za zdravlje stanov-
niStva javljaju povremeni poremecaji u kvaliteti vode za pice. U gradu Mostaru,
proizvodnja i kontrola kvaliteta pitke vode u izvoristima odakle se i crpi u vodo-
vodne sisteme vrS$i se u Zavodu za javno zdravstvo Hercegovacko-neretvanskog
kantona (ZZJZ HNK). Op¢i cilj ovog istraZivanja bio je da se utvrdi kvalitet pitke
vode u gradu Mostaru i napravi korelacija fiziCko-hemijskih parametara pitke vode
sa razli¢itim lokalitetima izvorista.

MATERIJAL | METODE

Uzorkovanje vode je vrSeno na pet izvoriSta koja se koriste za vodosnabdijevanje
stanovniStva grada Mostara, 1 to:

Radobolja
Studenac
Salakovac

BosSnjaci

» Blagaj
Nacin uzorkovanja pitke vode te metode koje su koriStene pri analizi uzorka
vode bile su u skladu sa smjernicama EU i vaze¢im Pravilnikom o higijenskoj
ispravnosti vode za pice (S1. novine FBiH, 1994). Analize uzetih uzoraka vrSene su
u ZZJ7Z HNK prema standardnim metodama (World Health Organization (WHO),
1996; Environmental Protection Agency (EPA), 1999).

REZULTATI | DISKUSIJA

Rezultati ispitivanja definisanih parametara i sadrZaja rastvorenog kiseonika na
razliCitim izvorStima pitke vode u gradu Mostaru navedeni su u tabeli 1. U skladu sa
zadacima istrazivanja utvrdena je prostorna raspodjela rastvorenog kiseonika para-
lelno sa ostalim definiranim fizicko-hemijskim parametrima koji odrazavaju stanje
kvaliteta pitkih voda koje se koriste za vodosnabdijevanje grada Mostara. Raspo-
djela sadrzaja rastvorenog kiseonika po lokalitetima predstavljena je dijagramom
1.

Tabela 1. Fizicko-hemijske karakteristike izvoriSta pitkih voda u op¢ini Mostar

Parametri
Izvoriste t | pH |Rast.O, | KMnO, | Amonijak | Nitriti | Nitrati | Hloridi | Sulfati
°C mg0,/1 | mg/l mg/1 mg/l | mg/l | mg/l | mg/l

1. Radobolja | 10 | 7,20 | 10,2 2,30 0,1620 |0,1020|0,5620| 2,5 12,20
2. Studenac | 8 [7,60| 11,3 2,20 0,1720 {0,1120|0,4780| 3,0 | 14,00
3. Salakovac | 9 [7,40| 104 2,31 0,1520 [0,1041|0,5322| 2,6 | 12,27
4.BoSnjaci | 11 {7,30| 10,0 2,38 0,1020 {0,1080|0,4204 | 4,2 16,5
5. Blagaj 12 (7,40 9,6 4,26 0,1780 [0,2140|0,6427| 64 | 22,42

Temperatura vode

Temperatura vode je znaCajan parametar sa aspekta rastvorljivosti kiseonika
i ostalih gasova iz vazduha u vodi. Mjerenje temperature u vodi vazno je i za
odredivanje ostalih parametara, kao $to su izraCunavanje procenta zasi¢enja vode
rastvorenim kiseonikom i izraCunavanje razlicitih formih alkaliteta. Izmjerene
vrijednosti temperature u vodi na razliitim lokalitetima u opéini Mostar blago su
oscilirale od lokaliteta do lokaliteta. Minimalna vrijednost temperature u vodi je
izmjerena na lokalitetu izvoriSta Studenac i Salakovac i iznosila je 8°C, a maksi-
malna u izvoriStu BoSnjaci i iznosila je 11°C. Ovako mala variranja vrijednosti
temperatura od lokaliteta do lokaliteta su u korelaciji sa istraZzivanim razli¢itim
mjestima pitke vode.

pH vrijednost

U izvorskim vodama vrijednost pH se kree u granicama od 6,5 do 8 1 uvijek su
slabo alkalne zbog prisustva karbonata 1 bikarbonata. Vrijednost pH predstavlja tre-
nutnu aktivnost vodoni¢nog jona. Primjetno odstupanje od normalne pH vrijednosti
ukazuje na prisustvo jako kiselih ili jako alkalnih voda. [zmjerene vrijednosti pH
u vodi na razli¢itim lokalitetima u op¢ini Mostar blago su varirale od lokaliteta
do lokaliteta. Minimalna vrijednost pH u vodi je izmjerena na lokalitetu vrela
Radobolja 1 iznosila je 7,20, a maksimalna u vrelu Studenac i iznosila je 7,60.
Izmjerene vrijednosti pH su u korelaciji sa lokalitetom gdje se izvoriSte nalazi, $to
se moZe vidjeti iz dobijenih vrijednosti za svaki razliCiti lokalitet.

Rastvoreni kiseonik u vodi

Sadrzaj rastvorenog kiseonika je jedan od najbitnijih pokazatelja kvaliteta vode.
Njegova koncentracija u vodi zavisi kako od rastvorljivosti iz vazduha tako i od
fotosintetske produkcije Zivog svijeta. Stepen zasi¢enosti vode kiseonikom direktno
zavisi od temperaturnog rezima. Na osnovu izmjerenih vrijednosti rastvorenog ki-

seonika po razli¢itim lokalitetima moZe se uociti da dobijene vrijednosti kiseonika
inverzno koreliraju sa izmjerenim temperaturama. Na svim lokalitetima utvrdene
su visoke koncentracije rastvorenog kiseonika, Sto je karakteristicno za kraska
izvorista koja imaju veliku aeraciju.

Dijagram 1. Sadrzaj rastvorenog kiseonika na razli¢itim izvoristima u gradu Mostaru

Azotna jedinjenja u vodi

Amonij jon nastaje razgradnjom azotnih organskih supstanci pomocu enzima i
amonifikacionih bakterija u odredenim ekoloskim uslovima. U koncentracijama u
kojima se susrece u izvorskim vodama nije opasan po zdravlje, ali je poznato da je
amonijak indikator zagadenja sirove vode 1 utjeCe negativno na miris 1 ukus vode.
Nitriti predstavljaju kariku u ekoloSkom prometu azota kao meduprodukt minerali-
zacije, na jednoj strani, i denitrifikacije, na drugoj strani. Zajedno sa nitratima su
vazni zbog zdravstvenih problema koje mogu izazvati u koncentracijama ve¢im od
propisane vrijednosti.

Na osnovu izmjerenih vrijednosti azotnih jedinjenja na razli¢itim lokalitetima,
moZe se uociti da su vrijednosti dosta niske, $to je povoljno sa aspekta dobrog
kvaliteta vode svih izvoriSta.

Utrosak kalijevog permanganata

Utrosak KMnOy4 neposredan je nacin odredivanja prisustva organskih tvari u
vodi s obzirom da je on jako oksidacijsko sredstvo koje djeluje na organsku tvar.
Organske tvari koje imaju tzv. huminsko porijeklo jednim dijelom su posljedica
ispiranja tla. Organske tvari su takoder rezultat razliCitih bioloSkih procesa u vodi.
Izmjerene vrijednosti utroska KMnO4 u vodi na razlicitim lokalitetima u op¢ini
Mostar blago su izjednacene od lokaliteta do lokaliteta. Maksimalna vrijednost
utroSka KMnOj u vodi je izmjerena na lokalitetu izvoriSta Blagaj i iznosila je 4,26

mg/1.

Hloridi i sulfati

Porijeklo hlorida 1 sulfata moZe biti iz tla, narocito tla odredenog geoloSkog
sastava ili tla u blizini mora (hloridi), ili u blizini vulkanskih aktivnosti, Sumskih
poZzara i rudnika (sumpora). Na osnovu izmjerenih vrijednosti hlorida i sulfata
na razli¢itim lokalitetima moZe se uociti da su vrijednosti hlora dosta niske i
ujednacene, izuzev lokaliteta Blagaj, gdje je i izmjerena najveca koncentracija
koja iznosi 6,4 mg/l. Koncentracije sulfata dosta su ujednacene od lokaliteta do
lokaliteta, izuzev lokaliteta Blagaj, gdje je izmjerena koncentracija od 22,24 mg/1.

ZAKLJUCCI

Na osnovu dobijenih rezultata istraZivanja kvaliteta pitkih voda u izvoriStima:
Radobolja, Studenac, Salakovac, BoSnjaci i Blagaj, koja se koriste za snabdijeva-
nje pitkom vodom stanovnika opc¢ine i grada Mostara, mogu se izvesti sljedec¢i
zakljucci:

1. U cjelokupnoj opcini i gradu Mostaru vrSe se redovne kontrole kvaliteta
vode na izvoriStima i u distribucijskoj mreZi od strane ovlastenih institucija.
Kvalitet vode u istraZzivanim izvoriStima (Radobolja, Studenac, Salakovac,
Bosnjaci i Blagaj) ocijenjen je u skladu sa Pravilnikom o higijenskoj isprav-
nosti vode za pice (Sl. novine FBiH, 1994).

2. Op¢i pokazatelji kvaliteta pitkih voda (t, pH, el. provodljivost, utroSak
KMnOQy, rastvoreni kiseonik, amonijak, nitriti, nitrati, sulfati i hloridi) na
svim izvoriStima varirali su u uskim granicama, ovisno o geoloSkim i hidro-
loSkim prilikama.

3. Razlike koje se javljaju u sadrZaju pojedinih parametara u vodi na ispitivanim
izvoriStima lociranim na razli¢itim lokalitetima jesu specifiCnosti tih lokali-
teta. Te specificnosti su najveéim dijelom uslovljene razli¢itim geoloSkim
sastavom zemljista kroz koji i proti¢e voda.

4. U promatranom periodu hemijski parametri u vodi tokom istraZivanja kretali
su se unutar dozvoljenih koncentracija.

Na temelju rezultata izvrSenih analiza dolazimo do zakljucka da stanovniStvo
op¢ine Mostar koje konzumira vodu sa izvorista Radobolja, Studenac, Salakovac,
BosSnjaci 1 Blagaj nije izloZeno zdravstvenom riziku. Ipak, za ovakvu tvrdnju
potrebno je izvrSiti detaljnije, ciljno osmisljeno toksikolosko istraZivanje.

THE QUALITY OF DRINKING WATER AND
DISSOLVED OXYGEN CONTENT AT DIFFERENT
SPRING SITES IN THE CITY OF MOSTAR

Abstract

In this paper we will give an insight into the quality of drinking wa-
ter sources from various sites used for water supply of City of Mostar.
Researches included physicochemical of the determination of the basic pa-
rameters of water, with the aim of realistic assessment of the natural state of
each source. Also, topic of the paper was to deterimine content of dissolved
oxygen at various sites where the contents and distributions of dissolved
oxygen are conditioned by hydrological, geographical, climatic and other
factors.

Results of the research showed certain variations from one site to another.
Lowest level of dissolved oxygen was determined at the site Blagaj, while
the highest level was determined at the site Studenac.

Key words: drinking water, dissolved oxygen, ammonium, nitrites, nitrates

